
  

Skrifstofa 
Hraunvalla-
skóla er opin 
mánudaga til 
fimmtudaga 
frá 7:45 til 
16:00 og á 
föstudögum 
frá 7:45 til 
15:00  

Sími skólans 

er: 590-2800  

Síminn í 

Hraunseli er: 

590-2810 

             Desember 2023  1. tbl.   14. árg 

Hin árlega jólahurðaskreytinga-

keppni Hraunvallaskóla var 

mjög skemmtileg í ár. Hver 

árgangur í yngri og miðdeild, 

hver bekkur í unglingadeild, fjölgreinadeild og Mosinn fengu úthlutað 

ákveðinni hurð til skreytingar. 

Það voru gullfallegar hurðir og mikill frumleiki í keppninni. Dóm-

nefndin átti ekki auðvelt með að dæma þetta árið.  Þessar fallegu 

skreytingar setja svo sannarlega jólalegan svip á skólann. 

Það var 6.bekkur sem sigraði keppnina í ár og má sjá vinnings-

hurðina neðst til vinstri, 2.sæti hlaut Mosinn og er það hurðin fyrir 

miðju og í 3.sæti voru 10.SG og 8.JTS með hurðina neðst til hægri.  

 

Gleðilega hátíð 

Fréttablað Hraunvallaskóla 

  Brosið 

  Brosið 

 

 

 

Starfið í haust! 

Leikskólastarfið fór vel af stað strax í haust. Aðlögun barna á öllum aldri gekk vel og 

veðrið lék oftar en ekki við okkur. Í haust var því  töluvert farið í vettvangsferðir, 

nokkrar deildir unnu með efnivið úr náttúrunni og höfðu verkin sín til sýnis í 

skólanum. Í byrjun hausts var sömuleiðis lögð lokahönd á handbókina okkar um 

snemmtæka íhlutun. Bókin hefur enn ekki komist í dreifingu en við bíðum spennt 

eftir góðu tækifæri til að koma henni á framfæri. Í febrúar 2020 hófst vinna við 

þróunarverkefnið Snemmtæk íhlutun í málörvun undir handleiðslu Ásthildar Bj. 

Snorradóttur, talmeinafræðings. Tilurð verkefnisins var sú að Ásthildur kom að tali 

við leikskólastjóra og bauð fram krafta sína og eftir umræður og vangaveltur innan-

hús var ákveðið að hefja vegferðina. Þróunarverk-

efninu lauk tæpum tveimur árum síðar og allir starfs-

menn leikskólans tóku þátt í innleiðingu verkefnisins.    

 

Hrekkjavökuball og heimsóknir á bókasafnið 

Við héldum hrekkjavökuball með búningaþema fyrir öll börnin í október við mikinn 

fögnuð viðstaddra. Við mættum galvösk á opinn dag á bókasafninu. Það var sjó-

ræningjaþema og börnin skemmtu sér mjög vel. Við njótum þeirra forréttinda, ver-

andi í sömu byggingu og grunnskólinn, að geta nýtt bókasafnið eftir samkomulagi, 

en við höfum alltaf verið boðin velkomin þegar við höfum óskað þess. Sömuleiðis 

rýmkar það fyrir samstarfi leik-og grunnskóla. Elstu börnin hafa farið í heimsókn í 

fyrsta bekk og umhverfið allt mjög kunnuglegt, enda borða elstu börnin einnig í mat-

sal grunnskóla samtímis og yngstu grunnskólabörnin. Okkur þykir það auka á 

góðan skólabrag og gera grunnskólaumhverfið kunnuglegt. Íþróttahús grunn-

skólann hefur jafnframt verið í boði fyrir okkur þegar grunnskólabörn eru í fríi.  

 

Leikskólafréttir 

  Brosið 

 

 

Það er alltaf jafn gaman að láta koma sér á óvart með heitu kakó og 

piparkökum. Það voru miklir gleðigjafar sem gengu á milli skólastofa núna í des-

ember og færðu nemendum óvæntan glaðning.  Það var kærkomin hvíld frá náms-

bókunum og jólaföndrinu að hlusta á skemmtileg jólalög og gæða sér á gómsætum 

veitingum. 

 

 

Kakó og piparkökur 

Klukkustund kóðunar (Hour of Code) hefur verið haldin síðan árið 2013 á heims-

vísu. Hraunvallaskóli hefur tekið þátt síðan 2019.  byrjun desember voru haldin 

kóðunarpartý þar sem yngri nemendur heimsóttu eldri nemendur. Í ár voru 

nemendur m.a. að læra um gervigreind.  

 

 

 

 

 

 

 

 

 

 

 

 

 

 

 

Nemendur í 6.bekk tóku á móti 1.bekk. Nemendur í 7.bekk á móti 2.bekk. 

Nemendur í 8.bekk tóku á móti 3.bekk og 9.bekkur tók á móti 4.bekk.  

Allir nemendur í unglingadeild eiga sérstakt hrós skilið fyrir að hafa tekið svona vel 

á móti og leiðbeint börnunum í yngri bekkjunum.  

Klukkustund kóðunar 

  Brosið 

 

 

 

 

 

Á bókasafninu voru jólabókakynningar fyrir alla nemendur skólans. Karítas á bóka-

safninu kynnti spennandi bækur fyrir nemendum sem voru að koma út og eru til á 

bókasafninu. Lars skólastjóri og Linda deildarstjóri lásu upp úr bókum fyrir hópana 

sem mættu spenntir á kynningar.  

Jólabókakynningar 

  Brosið 

 

 

 

Göngum í skólann 

6. bekkur hlaut Gullstígvélið í ár fyrir að sigra Göngum í skólann í haust. Árlega 

taka milljónir barna þátt í Göngum í skólann verkefninu í yfir fjörutíu löndum víðs 

vega um heim. Markmið verkefnisins eru meðal annars að, hvetja til aukinnar hreyf-

ingar með því að auka færni barna til að ganga á öruggan hátt í skólann og fræða 

þau um ávinning reglulegrar hreyfingar. Innilegar hamingjuóskir 6.bekkur. 

 

 

 

 

 

 

Íþróttir í desember 

Í íþróttum léku nemendur sér að því að búa til snjókarla og skreyta jólatré.  

 

 

Íþróttir og hreyfing 

  Brosið 

Nemendur 1. bekk söfnuðu flöskum til að hjálpa vinum okkar í Grindavík. Allur 

ágóði rann óskiptur til Rauða krossins fyrir börn í Grindavík. Börn komu með flöskur 

í skólann til 15. desember. Söfnunarkassinn var staðsettur innan við inngang 1. 

bekkjar. Starfsfólkið fór með þá á endurvinnslustöðina á föstudögum. 

 

           

Í 3.bekk hafa þau það fyrir sið að færa eldriborgurum í Ástjarnarkirkju smá glaðn-

ing fyrir jólin. Þau föndruðu engla sem prestarnir tóku við og ætla að koma þeim í 

réttar hendur. Þau fengu höfðinglegar móttökur, sungu jólalög og hlustuðu á boð-

skap jólanna. Í lokin fengu við svo allir mandarínu áður en þau héldu af stað út í 

rigninguna. Sannarlega hátíðleg stund sem allir nutu. Þau voru þakklát fyrir að 

taka á móti okkur allir í Ástjarnakirkju 

Glaðningur frá 3.bekk 

Söfnun fyrir Grindavík 

Meira af jólahurðaskreytingarkeppninni, 1. bekkur - fékk verðlaun fyrir frumlegustu 

hurðaskreytinguna. 

 

 

 

Börnin í 2. og 4. bekk hafa verið að föndra jólakúlur til að gleðja nær samfélagið 

okkar. Börnin fóru svo í göngutúr og hengdu jólakúlurnar á hurðahúna í hverfinu. 

 

Jólakúlur 

Frumlegasta hurðin 



Brosið 
Bls.9 

Líf og fjör 

Aðventan í leikskólanum 

Aðdragandi jólanna getur verið dásamlegur tími í leikskólanum, þó snjórinn hafi enn 

ekki látið sjá sig. Hefðbundið hópastarf fer í jólafrí og tíminn heldur notaður í að 

læra um jólin og allt sem þeim viðkemur, skapa, t.d. mála, leira og annað meðan 

jólasöngvar óma. Foreldrum var boðið að mála piparkökur með börnum sínum aðra 

vikuna í desember. Stundin var vel sótt og fór fram úr björtustu vonum. Það gleður 

okkur svo sannarlega að geta tekið á móti foreldrum og öðrum gestum, en slíkt 

lagðist af í Covid 19 faraldrinum. Að geta tekið upp gamla og góða siði blæs okkur 

svo sannarlega von í brjóst um bjartari tíma en við  erum að segja skilið við.  

 

Jólaball leikskólans er að vanda haldið í matsal skólans í aðdraganda jólanna. Fyrr 

um daginn borðum við jólamat og fáum ís í eftirrétt.   

 

Við sjáum fram á notalegan tíma í aðdraganda jólanna og lítum spennt fram á ve-

ginn á komandi ári.  

 

  

 

 

Meira frá leikskóla 

Barnabókahöfundarnir, Gunnar Helgason og Bergrún Íris Sævarsdóttir, munu á 

skólaárinu 2023-2024 skrifa alls 18 smásögur í 

samstarfi við kennara og nemendur á mið- og 

unglingastigi í níu grunnskólum Hafnarfjarðar-

bæjar. Bergrún Íris skrifar fyrir miðstig og Gunnar 

Helgason fyrir unglingastig. 

LÆK vegferðin er þegar hafin og hafa þau 

Gunnar og Bergrún farið í alla grunnskóla 

Hafnarfjarðar og kynnt verkefnið fyrir nemendum. 

Höfundarnir ljúka skrifum 1. febrúar 2024 og 

munu sögurnar verða gefnar út í fallegri bók á 

síðasta vetrardag 2024. 

 

 

Lestrarverkefnið LÆK er í nýjasta útspil Hafnarfjarðarbæjar í þeirri mikilvægu veg-

ferð að efla lestur og lesskilning nemenda í grunnskólum Hafnarfjarðar. Verkefnið er 

stórt í sniðum og kallar á samstarf og áhuga alls skólasamfélagsins og öflugan 

stuðning bæjaryfirvalda. 

Lestraverkefnið LÆK  

Nemendaráð Hraunvallaskóla 2023 - 2024  - Nemendaráðið samanstendur af 2 – 3 

fulltúum úr hverjum árgangi í 8.-10.bekk og vinnur það að félags- hagsmuna- og 

velferðarmálum nemenda skólans. Helstu verkefni snúa m.a. að skipulagningu á 

viðburðum á vegum skólans og félagsmiðstöðvar og að vera í góðum tengslum við 

starfsmenn og stjórnendur skólans. Að auki sitja tveir fulltrúar frá nemendaráði í 

skólaráði. Fulltrúar nemendaráðs leggja sig fram við að vera góðar fyrirmyndir og 

stuðla að því að allir nemendur upplifi sig sem hluta af heildinni. 

 

 

 

Nemendaráð 

Á alþjóðadegi læsis þann 8. september, fór 5. bekkur í skemmtilega 

heimsókn á bókasafn Hafnarfjarðar. Það var tekið vel á móti þeim og þau fengu 

leiðsögn um bókasafnið. Það voru áhugasamir og flottir nemendur sem kynntu sér 

bókasafnið af miklum áhuga.  

Alþjóðadagur læsis 

Sjóræningjadagurinn á  
bókasafni Hraunvallaskóla 

  Brosið 

                                                 

 

 

                                             

Draugahús Mosans - Nemendaráðið ákvað að skella í eitt stærsta draugahús sem 

hefur sést hérna í skólanum fyrir Vallahverfið og var það haldið mánudaginn 31. 

október sl.  

Tekið var til allt sem hugsanlega gæti gagnast við gerð draugahússins eins og 

gínur, svört og hvít teppi, köngulóarvefir, ljós, Halloween leikmunir, föndur sem 

nemendaráðið föndraði og svarta ruslapoka í ómældu magni!!  

Það mættu 180 nemendur og 70 foreldrar og viljum við þakka öllum sem tóku sér 

tíma og komu í Draugahúsið! 

Við viljum þakka þeim kennurum sem lánuðu okkur skilrúm af þeirra svæði! 

 Nemendaráðið skellti sér í búninga og málaði sig í framan og brá sér í hlutverk 

drauga og afturgangna og stillti sér um allt draugahúsið til að hræða vallarbúana. 

 Nemendaráðið á ótrúlega stórt hrós skilið fyrir það starf sem það vann! Hryllilegt 

hugmyndarflug sem hér er á ferð…. 

 

 

Draugahús Mosans 

Í yngri deildinni var farið í lestrarátak og söfnuðu nemendur poppbaunum fyrir að 

vera dugleg að lesa heima og í skólanum. Nemendur stóðu sig með eindæmum 

vel. Þau voru að sjálfsögðu verðlaunuð með poppi.  

 

 

 

 

 

 

 

 

 

 

 

 

 

 

 

 

I haust skelltu 3. og 4. bekkur sér saman í skemmtilega göngu upp á Stórhöfða í 

nágrenni við Hvaleyrarvatn. 

Lestrarátak 

Fjallganga 



Bls. 16 
  Brosið 

 

 

 

Mosinn 

221 Rave - Miðvikudaginn 8.nóvember mættu um 300 unglingar og skemmtu sér 

vel á 221 ballið í Hraunvallaskóla.  

Þemað í ár var 2000's 

 

Þetta voru unglingar frá Mosanum, Setrinu, Skarðinu og Ásnum. Það var geggjað 

stuð allan tímann og allir hoppuðu, bjuggu til moshpit, sungu og dönsuðu í takt við 

sturlaða tónlist frá prettyboitjokko, Aron Can, Háska og DJ Nonni Clausen! 

  

Við getum svo sannarlega verið stollt af þessum flottu unglingunum okkar  

Takk fyrir kvöldið - þið eruð best! 

 

 

 

 

Mosafréttir 



Brosið 
Bls.18 

 

Brosið 
Fréttablað Hraunvallaskóla 

Drekavöllum 9 

221 Hafnarfjörður 

Ritstjóri: Hjördís Jónsdóttir 

Ábyrgðarmenn: Lars Jóhann Imsland og Guðbjörg 

Hjaltadóttir 

www.hraunvallaskoli.is 

www.leikskolinn.is/hraunvallaskoli 

Gleðilega hátíð  

Gaman saman 

http://hraunvallaskoli.is/
http://www.leikskolinn.is/hraunvallaskoli/

